
Shri Dharmanandana Stotram

ஶ்ரீத⁴ர்மநந்த³நஸ்தோத்ரம்

(ஹரிகீ³த ச²ந்த³)
ஸிதஸாந்த்³ர-ஸத்³வஸநாலிநம் வரமால்யமஞ்ஜுளமாலிநம்
சலிதாலிநம் ப்ரு’து²மாலிநம் நவபுஷ்பபூ⁴ஷணஶாலிநம் ।
வ்ரு’ஷபாலிநம் ஶ்ரிதலாலிநம் ஜபமாலிகா-பரிசாலிநம்
ப்ரணமாமி த⁴ர்மஸுதம் ஹரிம் ஶுப⁴காரி-ஸத்³கு³ணமாலிநம் ॥ 1॥
மலஜாலப்⁴ரு’த்-கலிகண்ட³நம் ஜநமித்ர-ஸஜ்ஜநமண்ட³நம்
ஸ்மரதண்ட³நம் மத³ப⁴ண்ட³நம் க்ரு’தது³ஷ்டமாநவ-த³ண்ட³நம் ।
ஜித-சண்ட³நம் ஸ்மயகண்ட³நம் க்ரு’தபூ⁴ரி-து³ர்மதக²ண்ட³நம்
ப்ரணமாமி த⁴ர்மஸுதம் ஹரிம் ஶுப⁴காரி-ஸத்³கு³ணமாலிநம் ॥ 2॥
வ்ரு’ஷவைரி-த³ர்பவிதா³ரிணம் ஶ்ரிதஜாத-ஸம்ஸ்ரு’திஹாரிணம்
அவதாரணம் ஶுப⁴காரிணம் மணிஹேம-பூ⁴ஷணதா⁴ரிணம் ।
ஜநப⁴ந்த³நம் முநிவந்த³நம் பரிசர்சிதோத்தமசந்த³நம்
ப்ரணமாமி த⁴ர்மஸுதம் ஹரிம் ஶுப⁴காரி-ஸத்³கு³ணமாலிநம் ॥ 3॥
ஜிததோ³ஷணம் ஶ்ரிததோஷணம் க்ரு’தத⁴ர்மவம்ஶ-விபோஷணம்
க்ஷதரோஷணம் ஶ்ருதஜோஷணம் நிஜப⁴க்த-மாநஸபோஷணம் ।
ஜநபோ³த⁴நம் மதிஶோத⁴நம் ப்ரியநம்ர-ஶாந்த-தபோத⁴நம்
ப்ரணமாமி த⁴ர்மஸுதம் ஹரிம் ஶுப⁴காரி-ஸத்³கு³ணமாலிநம் ॥ 4॥
ஹ்ரு’தப⁴க்தி-மஜ்ஜநவாஸநம் ஶதகோடிபா⁴ஸ்கரபா⁴ஸநம்
ஜநஶாஸநம் க³ருடா³ஸநம் ஸ்வநுரக்தப⁴க்த-ஸபா⁴ஸநம் ।
ஹ்ரு’தஶோசநம் க⁴நரோசநம் க்ரு’தப³த்³த⁴ஜீவ-விமோசநம்
ப்ரணமாமி த⁴ர்மஸுதம் ஹரிம் ஶுப⁴காரி-ஸத்³கு³ணமாலிநம் ॥ 5॥
பு⁴வநோத்³ப⁴வாதி³விதா⁴யிநம் ப⁴வஹாரி-ஸத்³கு³ணநாயிநம்
அநபாயிநிம் ஸுக²தா³யிநம் ஹிதகாரி-ஸஜ்ஜநயாயிநம் ।
ஜநபாவநம் ஸ்வஜநாவநம் ஶுப⁴த⁴ர்மப⁴க்தி-விபா⁴வநம்
ப்ரணமாமி த⁴ர்மஸுதம் ஹரிம் ஶுப⁴காரி-ஸத்³கு³ணமாலிநம் ॥ 6॥

நிஜப⁴க்த-பத்³மவிகாஶிநம் து³ரதிக்ரமார்தி-விநாஶிநம்
ஸ்வவிலாஸிநம் மதிதா³ஶிநம் ப்ரியத³ம்ப⁴ஹீந-நிராஶிநம் ।
க்ஷதகே²த³நம் ஶுப⁴வேத³நம் யமதூ³த-பீ⁴திவிபே⁴த³நம்
ப்ரணமாமி த⁴ர்மஸுதம் ஹரிம் ஶுப⁴காரி-ஸத்³கு³ணமாலிநம் ॥ 7॥
அஸுராம்ஶ-தே³ஶிகக³ஞ்ஜநம் ஶ்ரிதவ்ரு’ந்த³-மாநஸ-மஞ்ஜநம்
நிஜரஞ்ஜநம் ப⁴வப⁴ஞ்ஜநம் கு³ணநீரராஶி-நிரஞ்ஜநம் ।
முநிமாநநம் ப்ரியகாநநம் நவபத்³மசந்த்³ர-வராநநம்
ப்ரணமாமி த⁴ர்மஸுதம் ஹரிம் ஶுப⁴காரி-ஸத்³கு³ணமாலிநம் ॥ 8॥
ந்ரு’பதே³வமுக்த-ஸபா⁴ஜிதம் ஶ்ருதிஶாஸ்த்ரவேதி³-ஸபா⁴ஜிதம்
ஸகலாஜிதம் ஸுஜநாஜிதம் கு³ணபா⁴ஜிவாஜி-நிராஜிதம் ।
ஶ்ரிதநோத³நம் முநிமோத³நம் த³லிதக்ஷமா-கி²லதோத³நம்
ப்ரணமாமி த⁴ர்மஸுதம் ஹரிம் ஶுப⁴காரி-ஸத்³கு³ணமாலிநம் ॥ 9॥
ஶ்ரீ அசிந்த்யாநந்த³ப்³ரஹ்மசாரீவிரசிதம் ஶ்ரீத⁴ர்மநந்த³நஸ்தோத்ரம் ஸம்பூர்ணம் ।

